
Naalagaaffeqatigiinnerup iluani ilisimatusarnermi nunatta peqataanera pillugu

§ 37 naapertorlugu apeqqummut nr. 099-2025-mut akissut

Asasara Erik,

Apeqqutinnut qujanaq. Naalagaaffeqatigiinnerup iluani ilisimatusarnermi nunatta
peqataanera pillugu 2025-mi juulip sisamaani Naalakkersuisunut apeqquteqarputit.

1. Naalakkersuisut Inatsisartut inatsisaat nr. S, novemberip 29-ani
2013-imeersumi §1-imi imm. 2, 4-miittoq siunnersuisarnermut
ilisimatusarnermullu aningaasaliisarneq pillugu — tassani
erseqqissarneqarpoq naalagaaffeqatigiinnerup iluani
ilisimatusarnermi nunarput piginnaanngorsaaqataanissamut
peqataassasoq, qanoq ph.d.-liorusuttunut ilisimatusartunullu
naalagaaffeqatigiinnermut tunnganngitsunik suliagarniartunut
akornutaannginnissaa qulakkeertarpaat?

Akissut

[lisimatusarnermut siunnersuisarneq ilisimatusarnermullu
aningaasaliisarneq pillugit Inatsisartut inatsisaat nr. 5, 29. november
2013-imeersoq ilaatigut Nunatsinni Ilisimatusarnermik
Siunnersuisoqatigiinnut, ph.d.-nullu tapiissutinut aningaasanik
agguagassanik agguaasarnernut tunngavoq. [lisimatusarnerup
siuarsarnissaanut aningaasat agguagassat agguaanneqarnissaat, ph.d.-
nullu tapiissutit agguaanneqarnissaat Nunatsinni Ilisimatusarnermik
Siunnersuisoqatigiit isumagisaraat.

Kalaallinut inuiaqatigiinnut iluaqutaasussamik Kalaallit Nunaanni
aallaaveqartumik kalaallit ilisimatusarnerisa siuarsarnissaat
nukittorsarnissaallu inatsisip pingaarnertut siunertaa, § 1, imm. 1-ip
aalajangersarpaa. Siunertaq taanna qanoq
piviusunngortinneqarsinnaanersoq imm. 2-mi immikkoortut arfineg-

marluusut erseqqissaannarpaat, taamaammallu naalagaaffeqatigiinnermi

sulegatigiinneq pillugu imm. 2-mi immikkoortoq 4-mi siunertap
aalajangersaaffigineqarneranut atalluni.

Siunertap aalajangersaaffigineqarnerata malinneqarnissaa,
Naalakkersuisut inatsisitigut qulakkeerpaat. Ilisimatusarnissamut
aningaasat, tapiissutillu suliatigut pingaarnersiorneqarnissaannut,
Nunatsinni Ilisimatusarnermik Siunnersuisoqatigiit piginnaatitaapput.

Ilisimatusarnerup pitsaassussaa, Kalaallit Nunaannullu
pingaaruteqassusaa malillugit Siunnersuisoqatigiit ginnuteqaatinik
nalilersuisarput. Taamaalilluni naalagaaffeqatigiinnerup iluani suliniutit,
nunallu assigiinngitsut akornannit imaluunniit nunap iluanit
suleqateqarluni suliniutit allat Kalaallit Nunaanni ilisimatusarnerup
nukittorsarneqarnissaanut tapertaatillugit tapersersorneqartarput.

Ph.d.-liortussanut naalagaaffeqatigiinnermut tunnganngitsunik
suliagarusuttunut gasseriarluni aningaasaliisoqarnikuua?

Akissut

Nunatsinni Ilisimatusarnermik Siunnersuisoqatigiit nittartagaanni
sulianut allattugaasiveqarpoq, tassani aningaasaliiffigisimasat tamarmik
allassimallutik. Aningaasat tamarmik ammasumik unammisitsinikkut
agguaanneqartarput.

Nittartakkami allassimasutut Kalaallit Nunaanni ilisimasanik,
piginnaasanillu ineriartortitsinissamut suliniutit pingaaruteqassusiat
kiisalu inuiagatigiinnut paasissutissiinerat siunnersuisoqatigiit
annertuumik pingaartippaat. Taamaattumik aningaasaliissutit
naalagaaffeqatigiinermut imatut attuumassuteqaratik, kalaallit
ilisimatusarnerisa inuiaqatigiinnut iluaqutissanngorlugu sivarsarnissaat,
nukittorsarnissaallu pillugit inatsisip siunertaanut tunngassuteqarput.

a) Suminngaanneertuuppallu taakku suliaqartut?

Akissut

Ilaatigut kandidatit nunat tamalaaneersut Kalaallit Nunaanni
ilisimatusarfimmi imaluunnit Danmarkimi universitetini
ilinniartuusinnaasarmata, imaluunniit najukkami suliffeqarfinnik
suleqateqarlutik nunarsuarmi universitetimit allameersinnaasarmata,
imaluunniit ginnuteqartoq naalagaaffimmi innuttaanani Kalaallit
Nunaanni najugaqarnermut uppersarnaateqarsinnaammat, kanditatit
suminngaanneernersut nassuiarneqarsinnaanngilag.

b) Ilisimatusarnerup iluani sunik suliaqartuuppat? (Uani
humaniora, uumaatsulerineq imaluunniit inuiaqatigiilerinerup
iluaniittut il.il. eqqarsaatigineqarput taakkartoqquneqarlutillu)

Akissut

Sulianut allattugaasivik naapertorlugu 2014-p aallartinneraniilli:

Pinngortitamik ilisimatusarnerit 99-iusimapput

Peqgqissusilerinerit 35-usimapput

Inulerinerit 27-usimapput

Inuiaqatigiilerinerit 22-usimapput

Teknologilerinerit 14-iusimapput

Inooqatigiinnut ilisimatusarnerit 10-usimapput

Tusagassiutilerineq 1-iusimavoq

3. Inatsit taanna allanngussappat peerneqarluniluunniit suut
akornutaalersinnaappat?
Akissut
Ilisimatusarnermut siunnersuisarneq ilisimatusarnermullu
aningaasaliisarneq pillugit Inatsisartut inatsisaat nr. 5, 29. november
2013-imeersoq atorunnaarsinneqassappat, Nunatsinni Ilisimatusarnermik
Siunnersuisoqatigiit aamma ilisimatusarnerup sivarsarnissaanut
aningaasaanik agguagassanik agguaasarneq aamma ph.d.-nut tapiissutinik
agguaasarneq inatsisitigut tunngavissaarutissaaq. § 1, imm. 2-mi nr. 4
”Naalagaaffeqatigiinnerup iluani Kalaallit Nunaata ilisimatusarnikkut
sulegatigiinnermi peqataanissaata nukittorsarnissaa™ peerneqassasoq
pineqarpat, tamanna toqqaannartumik kingunissagarani politikikkut
pingaarnersiugassaassaaq, kisianni tamanna Kalaallit Nunaata
Danmarkillu ilisimatusarnikkut suleqatigiinneranut politikikkut
oqariartuuteqarnertut tiguneqarsinnaassaagq.

a) Uani ilisimatusarnerup iluani

Akissut

§ 1, imm. 2-mi nr. 4 "Naalagaaffeqatigiinnerup iluani Kalaallit Nunaata
ilisimatusarnikkut suleqatigiinnermi peqataanissaata nukittorsarnissaa”
peerneqaruni, tamanna toqqaannartumik ilisimatusarnermut
kingunissaqassanngilaq.

b) Naalakkersuisut inatsimmik tamatumunnga tunngasumik
allannguinissaminnut suliagarpat?

Akissut

Ilisimatusarnermut siunnersuisarneq ilisimatusarnermullu
aningaasaliisarneq pillugit Inatsisartut inatsisaat nr. 5, 29. november
2013-imeersoq, inatsimmik ullutsinnut naleqqunnerusumik taarsissallugu
Naalakkersuisut sulissutigaat.

¢) Taamaassimappat qaqugu Inatsiartunut
sagqqummiunneqarnissaa pilersaarutaava?
Akissut
Inatsisartut inatsisaata taaneqartup allanngortinneqarnissaa siunertaralugu
Naalakkersuisut piareersaataasumik suliaqarput. Qinigaaffimmi
matumani sagqummiunneqarsinnaassasoq naatsorsuutigineqarpoq.
Neriuppunga apeqqutitit qulaani akineqartut.
Inussiarnersumik inuulluaqqusillunga

Vivian Motzfeldt

